
Muttusvami Dikshita Ashtottarashata Nama Stotram

મુત્તુસ્વામિ-દીક્ષિત અષ્ટોત્તરશતનામસ્તોત્રમ્

કમલાલય-સઞ્જાતં રામસ્વામિ-કુલોદ્વહમ્ ।
બાલામ્બિકા-કૃપાપ્રાપ્તં સુબ્બમ્માનન્દ-વર્ધનમ્॥ ૧॥
શ્રુતિસ્મૃતિ-પુરાણેતિહાસ-સાહિત્ય-પારગમ્ ।
સ્વપિત્રાર્જિત  -સઙ્ગીત -શાસ્ત્રજ્ઞાનં મહામતિમ્॥ ૨॥
ગૃહાગત-ગુરુશ્રેષ્ઠં વિનીતં દેશિકાનુગમ્ ।
શમદમાદિ-સમ્પન્નં સર્વશાસ્ત્ર-વિશારદમ્॥ ૩॥
કૃતવારાણસી-વાસં શ્રીવિદ્યા-સમ્પ્રદાયકમ્ ।
ભાગીરથી-કરાલ્લબ્ધ-વીણાલઙ્કૃત-હસ્તકમ્॥ ૪॥
યોગશાસ્ત્ર-વિશેષજ્ઞં વિધૂત-કલિકલ્મષમ્ ।
શ્રીચિદાનન્દ-નાથાખ્યં ભસ્મ-રુદ્રાક્ષ-ભૂષિતમ્॥ ૫॥
પૂર્ણાચલ-ગુહપ્રાપ્ત-મિષ્ટં ગેયકૃદુત્તમમ્ ।
વિભક્તિક્રમ-સમ્પૂર્ણ-શ્રીગુરુગુહ-વૈભવમ્॥ ૬॥
કાઞ્ચીપુરે ગીતરત્નૈઃ વિભૂષિત-મણિત્રયમ્ ।
કાલહસ્તિ-જ્ઞાનવલ્લી-પ્રાણેશાર્પિત  -ગાયનમ્॥ ૭॥
અભ્રસભેશ-સદ્ભક્તં અરુણાચલ-ચિન્તકમ્ ।
ત્યાગેશાર્પિત  -સર્વસ્વં રમાપુર-કૃતાલયમ્॥ ૮॥
સુન્દરમૂર્તિનાદિષ્ટ  -ભક્તિયોગ-પથે સ્થિતમ્ ।
કમલામ્બા-કટાક્ષેણ બ્રહ્માનન્દે સુનિષ્ઠિતમ્॥ ૯॥
જિતેન્દ્રિયં સદાતૃપ્તં ત્યક્ત-હીન-નરાશ્રયં
વાણી-સંરક્ષિતં લક્ષ્મી-બહુમાનિત-જીવિતમ્॥ ૧૦॥
હૈયઙ્ગવીન -હૃદયં સર્વભૂતહિતે રતમ્ ।
તેજસ્વિનં ચ વૈરાગ્ય-ચૂડામણિં  યશસ્વિનમ્॥ ૧૧॥

વરિવસ્યા-રહસ્યજ્ઞં તન્ત્રશાસ્ત્રેષુ કોવિદમ્ ।
મન્ત્રશાસ્ત્ર-સુધામ્ભોધિ-મથનોદ્ભવ-ગેયકમ્॥ ૧૨॥
ગીત-નર્તન-તાલજ્ઞ-શિષ્ય-બૃન્દ-સુશોભિતમ્ ।
શાન્તં દાન્તં સ્થિતપ્રજ્ઞં ભૂપાલૈરભિનન્દિતમ્॥ ૧૩॥
કામક્રોધાદિ-સંરમ્ભ-રહિતં ગતમાયિકમ્ ।
ચાઞ્ચલ્યરહિતં ધીરં વાસનાત્રય-વર્જિતમ્  ॥ ૧૪॥
સ્વસ્વરૂપાનુસન્ધાન-ભક્તિ-પૂરિત-વાચકમ્ ।
ચિદ્રૂપાત્મકદેવસ્ય મનને કૃતનિશ્ચયમ્॥ ૧૫॥
જપમાલાધરં નિત્ય-તપશ્ચર્યા-દૃઢવ્રતમ્ ।
શઙ્કરાર્ય-મતાચારં ષણ્મતેષુ કૃતાદરમ્॥ ૧૬॥
શિવશક્તિ-હરિસ્કન્દ-ગણેશાદિ-પ્રપૂજકમ્ ।
ભાસ્કરાદિ-ગ્રહોત્તંસોપાસના-માર્ગદર્શકમ્॥ ૧૭॥
ક્ષેત્ર-તીર્થ-પ્રભાવજ્ઞં ક્ષેત્ર-દર્શન-તત્પરમ્ ।
માધુર્ય-સુષમા-યુક્ત-સ્થલ-કીર્તન-ગાયકમ્॥ ૧૮॥
અક્ષયેશ-પુરો ગાનાત્ અપાવૃત-કવાટકમ્ ।
કાવેરી-તીર-સઞ્ચાર-પૂત-ચોલ-પ્રદેશકમ્॥ ૧૯॥
નાયકીયુત-રઙ્ગેશ -માતૃભૂત-પ્રશંસકમ્ ।
અખિલાણ્ડેશ્વરી-નાથ-જમ્બૂપતિ-સુકીર્તનમ્॥ ૨૦॥
અભિરામી-મનોહારિ-શઙ્ખાભિષેક-દર્શનમ્ ।
મધ્યાર્જુન -મહાલિઙ્ગ -મહિમોત્કર્ષ-ઘોષણમ્॥ ૨૧॥
સ્મેરાસ્ય-ચમ્પકારણ્ય-કૃષ્ણ-લાવણ્ય-મોહિતમ્ ।
કૃષ્ણમઙ્ગલ -નામાદિ-દિવ્યદેશાટન-પ્રિયમ્॥ ૨૨॥
ગોકર્ણ-ગર્તતીરાદિ-સમીપસ્થલ-ગામિનમ્ ।
દ્વિસપ્ત-ભુવન-પ્રખ્ય-રાગમાલા-વિધાયકમ્॥ ૨૩॥
પરિપૂજિત-માયૂરં કુમ્ભઘોણેશ -વન્દનમ્ ।
અદ્વૈત-જ્ઞાન-સમ્પૂર્ણં અજ્ઞાનાર્તિ  -ચિકિત્સકમ્॥ ૨૪॥
ગાન્ધર્વ-વિદ્યયા લોક-સમુદ્ધરણ-પણ્ડિતમ્ ।
નાદોપાસન-સંસક્તં નાદામૃત-સુપાનકમ્॥ ૨૫॥

વીણાવાદન-તત્ત્વજ્ઞં વૈણિક-ગાયકોત્તમમ્ ।
યુક્ત-ગમક-સંશોભિ-ગાન-વર્ષણ-વારિદમ્॥ ૨૬॥
વેઙ્કટમખિ-વંશ્યાત્ત-રાગાઙ્ગરાગ -પદ્ધતિમ્ ।
દ્વિસપ્તતિ-રાગરત્ન-ભૂષિતાખિલ-દૈવતમ્॥ ૨૭॥
ઔત્તર-રાગરીતિજ્ઞં સપ્તતાલ-પ્રયોજકમ્ ।
યમક-પ્રાસ-યત્યાદિ-પ્રસાધિત-સ્વવાઙ્ -મયમ્॥ ૨૮॥
રાગમુદ્રાતિ-વૈચિત્ર્ય-વિસ્માપિત-સહૃજ્જનમ્ ।
રાગ-સ્વરૂપ-વિસ્તાર-વિદ્વજ્જન-મનોહરમ્॥ ૨૯॥
ગજ-ગમન-ગમ્ભીર-વિલમ્બગતિ-દર્શકમ્ ।
પાશ્ચાત્યગીત-સાહિત્ય- નૂત્નગાન-સુકલ્પિતમ્॥ ૩૦॥
જીવન્મુક્તં જિતામર્ષં સામરસ્ય-પરાયણમ્ ।
કૃપા-કટાક્ષ-સમ્પાત-મોક્ષમાર્ગ-પ્રકાશનમ્॥ ૩૧॥
મીનનેત્રાનુકારેણ દિગ્વિજય-પ્રતાપિનમ્ ।
સૌલભ્યાદિ-ગુણગ્રામ-દાસભૂત-જગત્ત્રયમ્॥ ૩૨॥
કાઞ્ચી-યતીશ્વરાખ્યાત-સુબ્રહ્મણ્ય-સુકીર્તનમ્ ।
અમૃતેશી-પ્રસાદેન કારિતામૃત-વર્ષણમ્॥ ૩૩॥
કઙ્કશૈલ-વિહારશ્રી-સ્કન્દદર્શન-હર્ષિતમ્   ।
કાશ્મીર-શારદારમ્ભ-સેતુ-પર્યન્ત-ભાવનમ્॥ ૩૪॥
પાશમોચન-મીનાક્ષી-પૂર્ણાનુગ્રહ-ભાજનમ્ ।
દીપાવલી-દિન-પ્રાપ્ત-કૈવલ્યપદં ઉજ્જ્વલમ્॥ ૩૫॥
પ્રણમ્ય શિરસા વાચા પદે નત્વા મુહુર્મુહુઃ  ।
વન્દે લોકગુરું મુત્તુસ્વામિ-દીક્ષિત-સદ્ગુરુમ્॥ ૩૬॥
ઇતિ શ્રીમુત્તુસ્વામિ-દીક્ષિત અષ્ટોત્તરશતનામસ્તોત્રં સમ્પૂર્ણમ્ ।

Note:

Muthusvami Dikshitar is one of the revered Trinity of Carnatic Music composers.

Following the path of Sri Adi Shankaracharya, he has composed songs in praise of various

gods, as manifestations of the same Parabrahmam. His Keertanas are entirely in Sanskrit

(except 2-3 songs which are in Manipravala style) , and are infused with concepts of

Advaita Vedanta and Srividya Upasana. His works provide guidance and joy to thousands

of devotees and music-lovers.

Composed on the occasion of Shri Muthusvami Dikshitar’s 250th birth anniversary

(jayanthI) and encoded/proofread by Rajani Arjun Shankar

